
ONKEL FERDINAND UND DIE PÄDAGOGIK

Nr 279 Erschütterter Glaube an die Forschung

S Azoorehooch hat sich verlaageret, s Azoorehooch,

und andersyts - s Kontinäntaaltüüf z Russland - über

Russland bin i imformiert, us beschter Qualle -

Händ Si glase - s Wätter hebet - die Wolke händ

nüüt z säge, absolut nüüt. s Staat im Wätterpricht,

absolut sträng wüsseschaftlich, woll, woll, absolut -

Jez hauts s Azoorehooch diräkt ufs Kontinäntaaltüüf

loos, diräkt druf loos, nach em Pricht vo der Mete-

oroloogische Zäntralaschtalt - das git guet Wätter -

Si chönd sich ja tänke, was mit eme söttige Kontinäntaaltüüf

passiert z Russland, e Diktatuur, verschtönd

Si - aber passed Si emaal uuf:

Wämmers amigs wüsst, i hett de Schirm mitgnaa,

aber äbe, das cha natüürli käi Mentsch wüsse, am

wenigschte d Meteoroloogiker, i has ja immer gsäit —

Klaar, absolut klaar, das ischt modärni Forschig, me-

toodischi meteoroloogischi Forschig jäsoo. das wäiss

hützetags en Jede oha. en Tropfe -

